
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

Ushbu toʻplamda mamlakatimizda iqtisodiyotni barqaror rivojlantirish, ishlab chiqarishni
diversifikatsiya qilish, iqlim o‘zgarishi oqibatlariga moslashish va ularni yumshatish, tabiiy resurslardan

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-



4

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

O‘ZBEKISTON IQTISODIYOTINI MAKROIQTISODIY BARQAROR
RIVOJLANTIRISH TAHLILI

Nazirova Shaxzoda Xayrullo qizi

Annotatsiya. Ushbu tadqiqotda O‘zbekistonning makroiqtisodiy barqaror rivojlanishi turli
omillar orqali tahlil qilingan. Jumladan, aholi jon boshiga to‘g‘ri keladigan yalpi ichki mahsulot
(YaIM), tashqi savdo, eksport, import, to‘g‘ridan-to‘g‘ri xorijiy investitsiyalar (TXI) va yakuniy
iste’mol ko‘rsatkichlari o‘rganildi. 1996–2023 yillar davridagi vaqt qatori regressiya usuli
qo‘llanilib, iqtisodiy barqarorlikning asosiy ko‘rsatkichlari va chegaralari aniqlangan.



90

Kalit so‘zlar: YaIM o‘sishi, SDG, eksport, import, ARDL modeli, TDI, iste'mol.
Аннотация. В настоящем исследовании анализируется макроэкономическое

устойчивое развитие Узбекистана с учетом различных факторов. В частности, были
изучены показатели валового внутреннего продукта (ВВП) на душу населения, внешней
торговли, экспорта, импорта, прямых иностранных инвестиций (ПИИ) и конечного
потребления. Для выявления основных показателей и границ экономической устойчивости
был использован метод регрессии временных рядов за период 1996–2023 годов.

Ключевые слова: рост ВВП, ЦУР, экспорт, импорт, модель ARDL, TDI,
потребление.

Abstract. This research analyzes macroeconomic sustainable development of Uzbekistan
by factors, including GDP per capita, trade, exports, imports, foreign direct investment (FDI),
аnd final consumption. Time-series regression was used during thе period from 1996 to 2023,
which research identifies thе indicators аnd limits of economic sustainability.

Keywords: GDP growth, SDG, export, import, ARDL model, FDI, consumption.

Kirish
Barqaror rivojlanish maqsadlari (SDG) 2015- yilda BMT tomonidan

tasdiqlangan 17 global maqsaddan iborat bo‘lib, ular 2030- yilgacha amalga
oshirilishi ko‘zda tutilgan. Ushbu maqsadlar ijtimoiy, iqtisodiy va ekologik
o‘lchovlarni qamrab olib, har biri alohida bir sohaga qaratilgan (Regona va boshq.,
2024). Ularning eng muhimlari qatorida qashshoqlikka barham berish, sog‘lom va
sifatli hayotga erishish, toza ichimlik suvi bilan ta’minlash, barqaror shaharlar
yaratish va mas’uliyatli ishlab chiqarish hamda iste’mol tizimini yo‘lga qo‘yish
mavjud. Shu nuqtai nazardan, 7-maqsad (SDG 7) – arzon, ishonchli va toza
energiya manbalariga kirish imkoniyatini ta’minlash alohida ahamiyat kasb etadi
(Mishra va boshq., 2024).

Markaziy Osiyo mintaqasi qurg‘oqchil va yarim qurg‘oqchil hudud hisoblanib,
bu yerda ekin maydonlaridagi o‘zgarishlarni kuzatish bo‘yicha keskin ehtiyoj
mavjud. 1990-yillarning boshlarida Markaziy Osiyo mamlakatlari (Qozog‘iston,
Qirg‘iziston, Turkmaniston, O‘zbekiston va Tojikiston) Sovet Ittifoqi davridagi
davlat mulkiga asoslangan yer siyosatidan mustaqillikdan keyin yangi yer
siyosatiga o‘tish davriga kirishdi. Bu davlatlar mustaqillikdan so‘ng ekin
maydonlari va qishloq xo‘jaligini rivojlantirish bo‘yicha turlicha yondashuvlarni
tanladilar (Borén va Gentile, 2007; Sjöberg, 1992). Sharqiy Yevropa va Rossiya
Federatsiyasidagi yer islohoti esa Markaziy Osiyoga nisbatan ancha qat’iy bo‘ldi
(Holzner, 2008; Lawrence, 2009). Sharqiy va Markaziy Yevropa mamlakatlari yer
mulkini xususiylashtirish va foydalanish, boshqaruv hamda ma’muriyatni
markazsizlashtirish yo‘lini tanladi (Rabinowicz va Swinnen, 1997). Rossiya
Federatsiyasi esa yer xususiylashtirish va erkin bozor siyosatini qabul qildi
(Kabanenko va boshq., 2020).

O‘zbekiston Respublikasi mustaqillikka erishganidan buyon (1991- yildan)
sezilarli iqtisodiy o‘sishga erishdi va 2011- yilda “past daromadli mamlakat” (LIC)
maqomidan “o‘rta past daromadli mamlakat” (LMIC) maqomiga o‘tdi. 2016 yilda

Shavkat Mirziyoyevning prezident etib saylanishi bilan iqtisodiy, siyosiy va
ijtimoiy hayotning barcha jabhalarini qamrab olgan keng qamrovli strukturaviy
islohotlar tufayli bu jarayon tezlashdi. Bugungi kunda O‘zbekiston 2030 yilga
borib “yuqori o‘rta daromadli mamlakat” (HMIC) maqomiga erishishni maqsad
qilgan. Davlat qo‘llab-quvvatlashi va xorijiy investitsiyalar kombinatsiyasi bu
sohaning dinamik rivojlanishiga hissa qo‘shmoqda (Islamov, 1998; Spechler, 2004).

Ushbu tadqiqotning asosiy maqsadi – O‘zbekiston Respublikasining
makroiqtisodiy barqarorligini rivojlantirishdir. Shu asosda O‘zbekiston iqtisodiyoti
tadqiqot obyekti sifatida tanlangan. Garchi mahalliy olimlar tomonidan ushbu
mavzuda ma’lum izlanishlar olib borilgan bo‘lsa-da, ayrim muammolar va
nomutanosibliklar mavjud. Shu sababli bu mavzuni o‘rganish dolzarbdir.
Tadqiqotning asosiy predmeti – O‘zbekiston iqtisodiy infratuzilmasini
rivojlantirish yo‘llaridir. Bu jarayon mamlakatning makroiqtisodiy ko‘rsatkichlari
hozirgi holatini o‘rganishni, uning o‘sishiga to‘sqinlik qilayotgan muammolar va
to‘siqlarni aniqlashni, infratuzilmani yaxshilashni, ko‘proq investorlarni jalb
etishni hamda iqtisodiyotga qo‘shiladigan hissani oshirishni o‘z ichiga oladi.
Bundan tashqari, boshqa davlatlarning iqtisodiy rivojlanish tajribasi ham tahlil
qilinib, O‘zbekiston uchun mos tomonlari ajratib olindi.

Adabiyotlar tahlili
Ko‘plab tadqiqotchilar o‘z ilmiy ishlari orqali mamlakatlarning

makroiqtisodiy barqaror rivojlanishiga hissa qo‘shganlar. Institutsional
yo‘nalishdagi iqtisodchilar J.A. Shumpeter yondashuvini rivojlantirib, iqtisodiy
o‘sishda texnologik omilning muhim rolini ta’kidlagan va asosiy texnologiyalar
bilan jamiyatning iqtisodiy rivojlanish xususiyatlari o‘rtasidagi bog‘liqlikni
izohlagan. Iqtisodiy rivojlanishning texno-iqtisodiy jihatlari С. Klark (1998), J. K.
Gelbreyt (2003), G. Dosi (2009), J. Genri (2016) va boshqa olimlarning “asosiy
oqim”dagi ishlariga bag‘ishlangan. Iqtisodiy o‘sishning nazariy va amaliy jihatlari
J. M. Keyns (1978), E. Domar (1952), R. Xarrodd (1958), R. M. Solou (1975), J.
Tobin (1972), E. Felps (1966) kabi olimlar tomonidan o‘rganilgan. O‘tish
davridagi iqtisodiyot sharoitlari uchun esa L.I. Abalkin (2001), V.V. Bokov (2015),
S.U. Glazyev (2012), T. Koichuev (2011), A.K. Koshanov (2007), V.I. Kushin
(2004), K.I. Mikulskiy (2002), A.M. Raximov (2019), A.I. Tatarkin (2013) va
boshqalarning ishlari muhim hissa qo‘shgan.

O‘zbekistonda iqtisodiy o‘sishning turli jihatlari I.I. Iskandarov, A.M.
Qodirov (2011), A.F. Rasulyev (2016), G.K. Saidova (2014), S.V. Chapel (2015),
D.V. Trostyanskiy (2016) kabi olimlarning ilmiy asarlarida yoritilgan. Mustaqil
davlatlarning o‘tish davrida iqtisodiy rivojlanish muammolari ham mahalliy, ham
xorijiy adabiyotlarda keng o‘rin olgan. Biroq, ushbu harakatlarga qaramay,
yechilayotgan muammolarning murakkabligi sababli, yangi sharoitlarda boshqaruv



92

amaliyotiga aniq yechimlar hali ham yetarli emas. Ko‘plab savollar rivojlangan
mamlakatlarning siklik rivojlanish bosqichlarini aks ettiruvchi choralar bilan
cheklangan bo‘lsa-da, ular o‘tish davridagi iqtisodiyotlarga tatbiq etilmagan. Ayrim
tadqiqotlar esa ayrim MDH mamlakatlarining milliy va ijtimoiy xususiyatlariga
asoslangan bo‘lib, transformatsion tizimlarning iqtisodiy o‘sish sifati bilan bog‘liq
eng muhim muammolarga javob bermagan. Mazkur muammoning muhim jihatlari,
xususan, iqtisodiy o‘sish sifati mazmuni, o‘sish sifati va iqtisodiy rivojlanish
nisbatlari, optimal o‘sishga oid davlat siyosatining ustuvor yo‘nalishlarini aniqlash
masalalari hali yetarli darajada tadqiq qilinmagan.

Tadqiqotchilar ishlariga ko‘ra, O‘zbekistonga yaqin kuzatuv olib borgan
olimlar soni juda kam. Bundan tashqari, jon boshiga YAIM, eksport, import, savdo,
to‘g‘ridan-to‘g‘ri xorijiy investitsiyalar, yakuniy iste’mol va aholi o‘sishining
O‘zbekistonda barqaror rivojlanishga qanday ta’sir ko‘rsatishini integrallashgan
holda tahlil qilgan tadqiqotlar yetarli emas. Oldingi tadqiqotlarda bu o‘zgaruvchilar
ko‘pincha alohida o‘rganilgan, ularning umumiy ta’siri hisobga olinmagan.
Shuningdek, ushbu makroiqtisodiy ko‘rsatkichlarning O‘zbekiston iqtisodiyotini
barqaror rivojlanish tamoyillariga moslashtirishdagi aniq roli ham yetarlicha
o‘rganilmagan, ayniqsa davlat siyosati doirasida o‘sish sifatini optimallashtirish
masalasi bo‘yicha. Shu sababli, ushbu tadqiqot bir nechta makroiqtisodiy
ko‘rsatkichlarning O‘zbekistonning barqaror rivojlanishiga qo‘shgan hissasini
baholash uchun iqtisodiy-ekonometrik model ishlab chiqishni maqsad qilib oladi.
Bu yondashuv mamlakatning o‘ziga xos o‘tish davri sharoitiga bevosita tatbiq
qilinadigan ilmiy xulosalar beradi hamda global barqaror rivojlanish standartlariga
uyg‘unlashtiriladi.

Metodologiya
YAIM o‘sishiga ta’sir qiluvchi omillarni aniqlash bo‘yicha vaqt qatorlari va

panel ma’lumotlar tahlili yordamida turli sohalarda keng qamrovli tadqiqotlar olib
borilgan. Ushbu maqolada eng ko‘p qo‘llanilgan o‘zgaruvchilar sifatida aholi jon
boshiga YAIM, eksport, import, tashqi savdo, to‘g‘ridan-to‘g‘ri xorijiy
investitsiyalar, yakuniy iste’mol va aholi soni ko‘rsatkichlari tanlangan. Ushbu
omillar O‘zbekiston iqtisodiyotiga bevosita va sezilarli ta’sir ko‘rsatishi mumkin.
Mazkur tadqiqot 1990–2023 yillar ma’lumotlaridan foydalanib, O‘zbekistondagi
barqaror rivojlanishning makroiqtisodiy ko‘rsatkichlarini o‘rganishga qaratilgan.

Aholi jon boshiga YaIM, eksport, import, inflyatsiya darajasi, iste'mol
bo‘yicha ma'lumotlar Jahon bankidan olingan. Shu bilan birga, tashqi savdo
aylanmasi va aholi O‘zbekiston Respublikasi statistika agentligidan olingan.
Model quyidagi shaklda tuzilgan:

��� = ɑ + �� ��� ��� ������ + �1 ������ + �2 ������ + �3 �����
+ �4 ������� ������ ����������� + �5 �о�������о�
+ �6 ��������о� + �

ɑ - bu doimiy
��, �1, �2, �3, �4, �5, �6 - har bir o‘zgaruvchining YaIMga ta'sirini

ifodalovchi koeffitsientlar
�- xatolik koeffitsienti
Tahlil uchun men deskriptiv tahlil, vaqt qatori regressiya tahlili, jumladan,

korrelyatsiya va regressiya tahlilini STATA 18 dasturi yordamida qo‘llayman.
Ushbu yondashuv investorlar va jamoatchilik orasida erkin bozorning yanada
rivojlangan va faol bo‘lishining afzalliklari haqida xabardorlikni oshirishga
yordam beradi, natijada moliyaviy instrumentlarga bo‘lgan talabni rag‘batlantiradi
va O‘zbekiston iqtisodiyoti o‘sishiga hissa qo‘shadi.

Tahlil va natijalar
1-jadvalda deskriptiv (tasviriy) statistik natijalar keltirilgan. Jadvaldan

ko‘rinib turibdiki, har bir o‘zgaruvchi uchun kuzatuvlar soni 1996 yildan 2023
yilgacha bo‘lgan davrni qamrab olib, jami 28 tani tashkil etadi.

O‘rtacha qiymat (mean) ushbu ko‘rsatkichlarning arifmetik o‘rtachasini
ifodalaydi, standart og‘ish (standard deviation) esa qiymatlarning o‘rtachadan
qanchalik uzoqligini ko‘rsatadi.

YAIM o‘sishi, eksport o‘sishi, import o‘sishi, tashqi savdoning YAIMdagi
ulushi, jon boshiga YAIM, to‘g‘ridan-to‘g‘ri xorijiy investitsiyalar (TXI), yakuniy
iste’mol va aholi o‘sishining o‘rtacha qiymatlari mos ravishda 6,01; 8,2; 9,4; 55,9;
4,3; 1,7; 5,5; 1,5 ni tashkil etadi.

Shuningdek, YAIM o‘sishi, eksport o‘sishi, import o‘sishi, tashqi savdoning
YAIMdagi ulushi, jon boshiga YAIM, TXI, yakuniy iste’mol va aholi o‘sishining
standart og‘ishlari mos ravishda 2,001; 14,7; 18,5; 14,04; 2; 1,01; 4,1; 0,2 ga teng.

Min (minimum) eng kichik qiymatni ifodalaydi – YAIM bo‘yicha bu 1,563,
Max (maksimum) esa eng katta qiymatni bildiradi – YAIM bo‘yicha bu 9,473

ni tashkil etadi.
Qolgan o‘zgaruvchilar ham shu tarzda talqin qilinadi. Shundan so‘ng,

ma’lumotlar vaqt qatoriga asoslangan bo‘lgani sababli, tahlil jarayonida “tsset
Years” buyrug‘idan foydalanildi.

1-jadval
Tasviriy statistik tahlil38

O‘zgaruvchilar Obs Ma'nosi Std . Dev . Min Maks

YaIM o‘sishi 28 6.01 2.001 1.563 9.473

Eksport o‘sishi 28 8.197 14.717 -20.107 39.915

Import o‘sishi 28 9.426 18.516 -22.762 51.953

Savdo YaIM​ 28 55.897 14.048 29.192 79.748

Aholi jon boshiga YaIM 28 4.351 2 -.317 7.949

To‘g‘ridan-to‘g‘ri investitsiyalar 28 1.747 1.01 0.543​ 3.843

Yakuniy iste'mol 28 5.525 4.122 -3.02 12.544

Aholi soni o‘sishi 28 1.578 0.252​ 1.216 2.021

2-jadvaldagi korrelyatsiya natijalariga ko‘ra, YAIM o‘sishi bilan eksport va
import o‘sishi, jon boshiga YAIM hamda yakuniy iste’mol o‘rtasida ijobiy
bog‘liqlik mavjud. Ushbu bog‘liqlik statistik jihatdan ahamiyatli hisoblanadi,
chunki ularning korrelyatsiya koeffitsientlari mos ravishda 0,552; 0,452; 0,991 va
0,378 ni tashkil etgan (p < 0,05).

2-jadval
Korrelyatsiya tahlili39

Variables (1) (2) (3) (4) (5) (6) (7) (8)
(1) YaIM o‘sishi 1.000

(2) Eksport o‘sishi 0.552* 1.000
(0.002)

(3) Import o‘sishi 0.452* 0.766* 1.000
(0.016) (0.000)

(4) YaIM savdosi 0.215 0.568* 0.621* 1.000
(0.273) (0.002) (0.000)

(5) Aholi jon
boshiga YaIM

0.991* 0.560* 0.445* 0.232 1.000

(0.000) (0.002) (0.018) (0.235)
(6) To‘ridan-to‘g‘ri
investitsiyalar

0.353 0.341 0.265 0.184 0.280 1.000

(0.065) (0.076) (0.174) (0.349) (0.149)
(7) Yakuniy iste’mol 0.378* 0.146 0.373 -0.170 0.357 0.067 1.000

(0.048) (0.460) (0.050) (0.388) (0.063) (0.736)
(8) Aholi o‘sishi -0.053 -0.125 -0.001 -0.151 -0.184 0.522* 0.117 1.000

(0.787) (0.526) (0.996) (0.444) (0.350) (0.004) (0.553)
*** p<0.01, ** p<0.05, * p<0.1

Biroq, YAIM va aholi soni o‘rtasida salbiy bog‘liqlik kuzatilgan, bu esa
aholining ortib borishi natijasida iqtisodiy o‘sish sur’atining pasayishi bilan
izohlanadi. To‘g‘ridan-to‘g‘ri xorijiy investitsiyalar (TXI) bilan YAIM o‘sishi

38 Jahon banki ma’lumotlariga asosan muallif tomonidan ishlab chiqilgan
39 Jahon banki ma’lumotlariga asosan muallif tomonidan ishlab chiqilgan

o‘rtasida ijobiy, ammo statistik jihatdan ahamiyatsiz bog‘liqlik aniqlangan. Ushbu
natijalar tashqi savdo va yakuniy iste’mol O‘zbekistonda barqaror iqtisodiy
o‘sishning asosiy harakatlantiruvchi omillari ekanligini ko‘rsatadi.

ARDL modeli natijalariga ko‘ra, YAIM o‘sishidagi o‘zgarishlarning 99,71
foizi tushuntirilgan bo‘lib, bu R² = 0,9971 ga teng va model umumiy jihatdan juda
yuqori darajada ahamiyatli (p < 0,01) ekanligini ko‘rsatadi.

Agar YAIM o‘sishi 1 birlikka oshsa, eksportning o‘sishi YAIMni –0,039 %ga
kamaytiradi (p = 0,039). Shuningdek, import o‘sishi YAIM o‘sishiga salbiy, biroq
statistik jihatdan ahamiyatsiz ta’sir ko‘rsatadi (p = 0,166).

Bunga qarama-qarshi tarzda, jon boshiga YAIM o‘sishi va aholi soni YAIM
o‘sishiga juda kuchli ijobiy ta’sir ko‘rsatadi. YAIM o‘sishi 1 birlikka oshganida,
jon boshiga YAIM va aholi o‘sishi natijasida YAIM mos ravishda 0,154 va 0,178
birlikka ortadi.

3-jadval
Regressiya40

ARDL(1,0,0,0,0,0,0) regressiоn
Sample: 2003 - 2023, but with gaps Number of obs = 14

F( 7, 6) = 292.87
Prob > F = 0.0000

R-squared = 0.9971
Adj R-squared = 0.9937

Log likelihood = 41.705596 Root MSE = 0.0188
ln_ YaIM o‘sishi Coef. Std.Err. t P>t [95%Cоnf. Interval]
ln_ Eksport o‘sishi -0.039 0.015 -2.630 0.039 -0.076 -0.003
ln_ Import o‘sishi -0.013 0.008 -1.570 0.166 -0.033 0.007
YaIM savdosi 0.002 0.001 2.910 0.027 0.000 0.004
Aholi jon boshiga
YaIM

0.154 0.005 32.990 0.000 0.143 0.165

Yakuniy iste’mol 0.007 0.002 3.290 0.017 0.002 0.011

Aholi o‘sishi 0.178 0.022 8.220 0.000 0.125 0.231
_cоns 0.784 0.066 11.880 0.000 0.622 0.945

Natijalar yakuniy iste'molning o‘sishi, aholi sonining o‘sishi, yalpi ichki
mahsulotga nisbatan savdo o‘sish sur'ati va aholi jon boshiga yalpi ichki
mahsulotning o‘sishi O‘zbekistonda barqaror iqtisodiy o‘sishning asosiy omili
ekanligini tasdiqlaydi. Aholi jon boshiga yalpi ichki mahsulotning statistik jihatdan
ahamiyatli va ijobiy ta'siri endogen o‘sish modellari bilan mos keladi, bunda
rivojlanish unumdorlik va inson kapitali tomonidan boshqariladi (Solow, 1975).

Savdo ulushi va YaIM o‘sishi o‘rtasidagi kuchli ijobiy munosabatlar qiyosiy
ustunlik va savdo tamoyillariga ochiqlikka mos keladi (Xarrod, 1958), resurslarni
taqsimlashni yaxshilash, bozorga kirish va innovatsiyalar. Bu ochiq iqtisodiyot

40 Jahon banki ma’lumotlariga asosan muallif tomonidan ishlab chiqilgan

tadqiqotlariga mos keladi, masalan, Pata va Caglar (2021) va O‘zbekiston uchun
Kurpayanidi (2020) savdo ochiqligi o‘sish omili ekanligini aniqlaydi. Bundan
tashqari, 2000 va 2020 yillar oraligʻida Oʻzbekistonda toʻgʻridan-toʻgʻri
investitsiyalar, iqtisodiy oʻsish va savdo ochiqligining empirik tahlili ushbu
oʻzgaruvchilar oʻrtasida ijobiy korrelyatsiyani aniqladi (Rustamovich va boshq.,
2023), bu bizning savdo boʻyicha natijalarimizni tasdiqlaydi.

Biroq, YaIM o‘sishi va eksport o‘sishi o‘rtasidagi teskari bog‘liqlik ba'zi
adabiyotlarda farq qiladi. Masalan, Oʻzbekistonda toʻgʻridan-toʻgʻri xorijiy
investitsiyalar va firma eksporti hisobiga iqtisodiy oʻsishni oʻrganish salohiyatni
oshirish orqali eksportga ijobiy hissa qoʻshishini koʻrsatadi (Azimov, 2016). Xuddi
shunday, OTB Hamkorlik strategiyasi 2017-2023 yillar oralig‘ida eksportning
20,7% dan 26,5% gacha bo‘lgan barqaror o‘sishini qayd etadi (OTB, 2024).
Natijalarimiz o‘rtasidagi tafovut uslubiy farqlar bilan bog‘liq bo‘lishi mumkin -
bizning ARDL usulimiz 1996-2023 yillardagi qisqa va uzoq muddatli
tendentsiyalarni baholaydi, bu esa past qo‘shilgan qiymatli mahsulotlarga (masalan,
paxta, gaz) qaramlik va boshqa joylarda zaifroq bo‘lgan jahon narxlarining
zarbalariga ta'sir qilish kabi zaifliklarni qamrab oladi. Ushbu tuzilmaviy
samarasizlik eksportni diversifikatsiya qilish bo‘yicha qo‘shimcha tadqiqotlarni
talab qiladi.

To‘g‘ridan-to‘g‘ri xorijiy investitsiyalar (TDI) yalpi ichki mahsulotning
o‘sishi bilan ijobiy, ammo statistik jihatdan ahamiyatsiz edi, bu zaif singdirish
qobiliyati yoki institutsional cheklovlarni ko‘rsatadi. Bu O‘zbekistonning 2000-
2022 yillardagi to‘g‘ridan-to‘g‘ri investitsiyalarning o‘sish bilan aloqasi yo‘q yoki
zaif ekanligiga mos keladi (Sultonov, 2024) va institutsional cheklovlar bo‘yicha
Kurpayanidi (2020) qo‘llab-quvvatlaydi. Biroq, u 2004-2023 yillardagi empirik
adabiyotlarda topilgan ijobiy ta'sirlardan (Mirziyoev, 2024) va to‘g‘ridan-to‘g‘ri
investitsiyalar YaIM va savdo ochiqligi bilan bir qatorda juda muhim bo‘lgan
Markaziy Osiyodagi determinant adabiyotlaridan farq qiladi (Azam va boshq.,
2015). Balki bu bizning barqarorlik o‘lchovlariga e'tibor qaratganimiz bilan bog‘liq
bo‘lib, bunda O‘zbekistonning o‘tish bosqichida to‘g‘ridan-to‘g‘ri investitsiyalar
samaradorligi yaxshi singdirish mexanizmlariga ega rivojlangan Markaziy Osiyo
muhitlari bilan solishtirganda foydalanish samarasizligi tufayli pasayadi.

Umuman olganda, bunday taqqoslashlar O‘zbekistonning tranzitning o‘ziga
xos muammolarini ta'kidlaydi, iqtisodiyoti rivojlangan mamlakatlarnikidan farqli
maxsus siyosatni talab qiladi. Bu to‘siqlar barqaror rivojlanishda to‘g‘ridan-to‘g‘ri
xorijiy investitsiyalar rolini oshirishi mumkin.

Xulosa va takliflar
Ushbu tadqiqot O‘zbekistonning mustaqillikka erishgandan keyingi davrda

yuz berayotgan muhim iqtisodiy o‘zgarishlar sharoitida uning barqaror

makroiqtisodiy rivojlanishini tahlil qilishni maqsad qiladi. Avvalo, turli
makroiqtisodiy ko‘rsatkichlar – jon boshiga YAIM, tashqi savdo, iste’mol va aholi
o‘sishi – barqaror rivojlanishga qanday hissa qo‘shishini chuqurroq tushunish zarur.
O‘zbekistonning 2030- yilgacha yuqori o‘rta daromadli mamlakat maqomiga
erishish bo‘yicha belgilangan maqsadini inobatga olgan holda, ushbu omillarni
o‘rganish barqaror rivojlanish tamoyillariga mos iqtisodiy siyosatni shakllantirish
uchun muhim ilmiy asos bo‘lib xizmat qiladi.

Tahlil natijalari bir nechta ijobiy va salbiy jihatlarni ko‘rsatdi.
Ijobiy tomoni shundaki, jon boshiga YAIM o‘sishi, iste’mol va tashqi savdo –

iqtisodiy o‘sishning asosiy harakatlantiruvchi kuchlari hisoblanadi. Bu holat
daromad darajasi, ichki talab va savdo integratsiyasining iqtisodiy rivojlanishdagi
muhim ahamiyatini tasdiqlaydi. Ushbu natijalar inson kapitalini rivojlantirish,
savdo samaradorligini oshirish va iste’mol bozorini kengaytirish siyosatlari orqali
barqaror iqtisodiy o‘sishni qo‘llab-quvvatlash imkoniyatlarini ko‘rsatadi.

Salbiy jihatdan, eksport o‘sishi va YAIM o‘sishi o‘rtasidagi salbiy
korrelyatsiya eksport sohasidagi strukturaviy nomukammalliklarni aks ettiradi. Bu
holat past qo‘shimcha qiymatli mahsulotlarga tayanish va eksport
diversifikatsiyasining cheklanganligi bilan izohlanadi. Shuningdek, to‘g‘ridan-
to‘g‘ri xorijiy investitsiyalarning (TXI) zaif ta’siri mavjud institutsional to‘siqlar
sababli xorijiy kapitalning iqtisodiyotdagi salohiyatidan to‘liq foydalanish
imkonini bermayotganini ko‘rsatadi. Ushbu natijalar iqtisodiy salohiyatni to‘liq
ishga solish uchun islohotlar zarur bo‘lgan sohalarni aniqlaydi.

Yuqoridagi natijalarga asoslanib, quyidagi tavsiyalar ilgari suriladi:
Eksport tarmog‘ini diversifikatsiya qilish: yuqori qo‘shimcha qiymatga ega

ishlab chiqarish va texnologiya asosidagi sohalarga sarmoya kiritish orqali eksport
raqobatbardoshligini oshirish.

Investitsion muhitni yaxshilash: tartibga soluvchi islohotlarni amalga oshirish,
boshqaruv samaradorligini kuchaytirish va to‘g‘ridan-to‘g‘ri investitsiyalarni jalb
etish hamda ularni samarali yo‘naltirishni rag‘batlantirish.

Ichki iste’molni rag‘batlantirish: daromadlarni qo‘llab-quvvatlash siyosatini
yuritish, infratuzilmani rivojlantirish va moliya bozorini isloh qilish orqali
aholining kredit resurslariga kirish imkoniyatini kengaytirish.

Ushbu tadqiqot natijalari O‘zbekistonning kelgusidagi makroiqtisodiy
rejalashtirish jarayonlari uchun muhim amaliy ahamiyatga ega. Aniqlangan
strukturaviy zaifliklarni bartaraf etish va mavjud o‘sish omillaridan samarali
foydalanish orqali siyosatchilar milliy iqtisodiy strategiyalarni barqaror rivojlanish
maqsadlariga yanada yaqinlashtirishlari mumkin.

Kelgusidagi tadqiqotlarda tarmoq darajasidagi holatlarni o‘rganish, “yashil
investitsiyalar”ning uzoq muddatli ta’sirini baholash, shuningdek, iqtisodiy siyosat
choralarining makroiqtisodiy barqarorlikka ta’sirini tahlil qilish tavsiya etiladi.

Xulosa qilib aytganda, ushbu tadqiqotdan olingan ma’lumotlar O‘zbekiston
uchun kuchli, inklyuziv va barqaror iqtisodiy o‘sishni ta’minlash yo‘lida
mustahkam ilmiy-amaliy asos bo‘lib xizmat qiladi.

ПОВЫШЕНИЕ ЭКОНОМИЧЕСКОЙ ЭФФЕКТИВНОСТИ
ПРЕДПРИЯТИЙ ПРОИЗВОДСТВА ОДЕЖДЫ В РЕСПУБЛИКЕ

Аннотация. В статье исследуются вопросы повышения экономической
эффективности предприятий швейной промышленности Республики Узбекистан в
условиях модернизации экономики и развития экспортного потенциала.
Проанализированы основные факторы, влияющие на эффективность производства
одежды, включая производительность труда, использование производственных
мощностей, управление затратами и внедрение современных технологий. В работе
представлены результаты эмпирического исследования двенадцати швейных
предприятий различного масштаба, расположенных в Ташкенте, Ташкентской,
Ферганской и Самаркандской областях. Проведен комплексный анализ их финансово-
экономических показателей с учетом специфики узбекской легкой промышленности.
Разработаны практические рекомендации по оптимизации производственных процессов,
включающие внедрение систем автоматизированного проектирования, бережливого
производства и современных методов управления качеством с учетом требований
международных покупателей. Результаты исследования показывают, что комплексный
подход к модернизации производства позволяет повысить рентабельность предприятий
на 20-28% в течение двух лет и увеличить экспортный потенциал. Предложенная
методика оценки эффективности может быть использована руководителями швейных
предприятий Узбекистана для принятия управленческих решений и планирования
стратегии развития в рамках реализации национальной стратегии развития легкой
промышленности.

Ключевые слова: экономическая эффективность, швейная промышленность
Узбекистана, производительность труда, рентабельность, оптимизация затрат,
экспортный потенциал, текстильный кластер, модернизация производства,
конкурентоспособность, импортозамещение.

